
Delegados de grupo   

Na segunda quincena do mes de outubro cada grupo de alumnos elixirá  un delegado/a e un 

subdelegado/a mediante sufraxio individual, directo e secreto entre os compoñentes.  

O titor organizará este proceso electoral. A votación levarase a cabo perante a mesa electoral 

constituída para tal efecto,  que estará composta polo titor, que actuará como presidente da 

mesma, e o alumno máis vello e o máis novo do grupo, que actuará como secretario da mesa 

electoral.  

O secretario levantará acta da elección na que aparecerán os candidatos presentados así como 

o número de votos acadados por cada candidato. O máis votado será o delegado e o segundo 

máis votado será o subdelegado. Unha vez asinada polos tres membros da mesa electoral 

entregaranse na Xefatura de Estudos.  

Todos os profesores están obrigados a atendelos nas xestións que realicen.  

Os delegados terán as seguintes funcións: 

 Actuar como voceiros do seu grupo 

 Manifestar na Xunta de Delegados calquera tipo de problema. 

 Informar o  seu grupo das actividades e decisións que lles afecten.  

 Asistir, se así o solicita o titor, ás sesións de avaliación do grupo. 

 Interesarse en nome dos seus representados de calquera cuestión que afecte o grupo 

ou de cuestións particulares que lles sexan encomendadas. 

 Velar polo mantemento das instalacións da aula.  

Os delegados e subdelegados cesarán nas súas funcións cando se dean algunhas das seguintes 

causas: 

 Baixa definitiva do centro.  

 Dimisión razoada presentada perante o grupo.  

 Nos dous casos asumirán provisionalmente as funcións de delegados ata a celebración 

de novas eleccións , para cubrir as vacantes.  

 Poderá renovarse o delegado dun grupo pola maioría absoluta dos alumnos do grupo 
que o elixiu, despois dun informe razoado dirixido ao titor/a. Neste caso, coma nos 
anteriores, procederase a convocar por parte da xefatura de estudos novas eleccións 
nun prazo de 15 días. 

 

Xunta de delegados   

O alumnado ten dereito a elixir, mediante sufraxio directo e secreto, aos seus representantes 
no Consello Escolar e aos delegados de grupo. 

i. No centro existirá unha Xunta de Delegados/as integrada polos representantes dos 
alumnos e alumnas dos distintos grupos e polos representantes do alumnado no Consello 
Escolar. 



ii. A Xunta de Delegados/as estará presidida por un dos seus membros elixido entre os seus 
compoñentes. 

iii. É competencia do delegado/a que preside a xunta:  

a. convocar as reunións que se precisen, presidir as reunións e coordinar as mesmas e facer 
chegar, por escrito, as propostas da Xunta de Delegados/as aos distintos órganos de 
dirección ou de coordinación didáctica do centro. 

iv. A Xunta de Delegados/as poderá reunirse, por propia iniciativa en pleno ou, cando a 
natureza dos problemas o faga máis conveniente, en comisións que reúnan aos delegados 
dun curso ou dunha das etapas educativas que se impartan no instituto, logo do 
coñecemento da persoa responsable da dirección e sen que isto implique alteración no 
normal desenvolvemento das actividades docentes.  

v. A Xunta de Delegados/as tamén poderá reunirse por convocatoria da dirección ou xefatura 
de estudos. 

vi. Antes do 15 de outubro constituirase unha Xunta de Delegados integrada polos delegados e 
subdelegados de cada grupo e polos representantes do alumnado no Consello Escolar. 

vii. Os membros deste órgano colexiado non poderán ser sancionados polo exercicio das súas 
funcións como portavoces do alumnado. 

viii. Dotarase do material necesario e, sempre que sexa posible, habilitarase un local para que a 
xunta celebre as reunións. 

ix. A Xunta de Delegados reunirase polo menos unha vez por avaliación para expoñer calquera 
tipo de problema. 

x. Cando o estime conveniente e previa petición de permiso ao equipo directivo, a xunta de 
delegados poderá convocar asembleas xerais do alumnado en horas non lectivas. 

xi. A Xunta de Delegados terá as seguintes funcións: 

 Elevarlle ao Equipo Directivo propostas para a elaboración do Proxecto Educativo do 
Instituto. 

 Informar ao Consello Escolar a través dos representantes do alumnado dos problemas 
de cada grupo de alumnos. 

 Ser informados polos representantes do alumnado no Consello Escolar sobre temas 
tratados neste órgano. 

 Elaborar propostas de modificación do presente NOF. 

 Informar ao alumnado das actividades da Xunta de Delegados. 

 Elaborar propostas de criterios para a confección de horarios de actividades docentes 
e extraescolares. 

 Propor e participar na elaboración das actividades extraescolares. 

 Elaborar informes para o Consello Escolar a iniciativa propia ou a petición deste. 

 Asesorar en todos os problemas que poidan xurdir no alumnado.  

 Propoñer candidaturas de representantes ao Consello escolar. 

xii. A Xunta de Delegados/as será convocada polo xefe/a de estudos, a petición dos órganos de 
goberno do centro, e organizadas por este en colaboración cos titores do grupos e os 
representantes dos alumnos e alumnas no Consello Escolar. 



xiii. A designación do delegado/a presidente da Xunta de delegados/as poderá ser revogada, 
logo do informe razoado dirixido ó/á titor/a, pola maioría absoluta do alumnado do grupo 
que o elixiron. Neste caso procederase á convocatoria de novas eleccións nun prazo de 
quince días, de acordo co establecido no apartado anterior. 

xiv. No acto da elección, aqueles alumnos ou alumnas que voluntariamente se presenten como 
candidatos, comunicarano aos seus compañeiros de grupo, podendo facer as aclaracións 
que consideren oportunas. No caso de non haber ningún candidato voluntario, todos os 
membros da xunta de delegados serán elector e elixible.  

xv. Os/as alumnos/as do grupo votarán por un só compañeiro, nomeándose delegado/a e 
subdelegado/a o/a primeiro/a e o/a segundo/a alumnos/as máis votados.  

xvi. Se houbese un empate entre os dous (ou máis) membros no primeiro lugar, procederase a 
unha segunda votación, na que só eles serán candidatos. Se nesta segunda votación 
persiste o empate, o presidente efectuará un sorteo entre estes últimos, decidindo e 
cerrando o proceso de elección. 

 


